
					ఈ పుట అచ్చుదిద్దబడ్డది




	క.	
శ్వసవగ్రపనవ్యసనా, భ్యసనామితకిసలరసనపర్యంకునకున్

వసనాధ్యసవత్యసనా, ధ్యసనకృతస్థైర్యసూర్యదర్యంకునకున్.



	 







	క.	
సంసారకరంసారస, హసారవమేఘునకు ఘృణామోఘునకున్

కంసాసురహింసాభర, శంసాభరణునకు భక్తజనశరణునకున్.



	 







	క.	
కౌస్తుభమణి ఘృణిఘుసృణ ప, యస్తోమీకృతభుజాంతరాంతద్యునికిన్

వస్తుల తులసీభృతికిన్, గస్తూరీరంగపతికిఁ గమనాకృతికిన్.



	 







	వ.	
అర్పితంబుగా నాయొనర్పంబూనిన పాంచాలీపరిణయంబునకుఁ గథాక్రమం

బెట్టిదనిన.



	 







	క.	
ఆయాజ్ఞసేనతనయా, జాయాకళ్యాణకథలు జనమేజయ భూ

నాయకుఁ డడిగిన వైశం, పాయనుఁ డిట్లనియె సరసభాషాప్రౌఢిన్.



	 







	క.	
పాంచాలదేశమున రా, ణించుం గాంపిల్యపురము నిజసౌధశిఖా

కాంచనఘనఘట్టనగళి, తాంచితరవినేమినిశ్చయదవస్రంబై.



	 







	క.	
పాంచాలరాజధానీ, పంచజనుల్ ధీప్రపంచపంచేషుగురూ

దంచితమంచికలాహవ, పంచముఖుల్ భూతవిభవపంచాస్యులహా.



	 







	సీ.	
అచటిప్రాజ్ఞుల కమర్త్యాచార్యుఁ డజ్ఞాతఫణితి పత్రిక వ్రాసి పంపి తెలియు

అచటి రాజనివాస మస్త్రాసనాభ్యాసభాగ్యంబునకుఁ గాచు భార్గవుండు

అచటి కోమటుల యక్షాధ్యక్షుఁ డవసరంబై యప్పు పదియైదు లడుగబంపు

ఆచళికి రెడ్డికొమాళ్ళ నల హలాయుధపాణి నాఁగునకడుగు ధాన్యంబు కొంత

అచటి యొకపాటిదొర మదహస్తులకును, నెత్తుగున్నలు దిక్కులమత్తకరులు

అచటి లేరాచలాయంపుటలఁతితేజి, కింత రెండవతరబడి యింద్రహయము.



	 







	ఉ.	
కొండలు వ్రక్కలించుకొని కుండల వంచినజాడ జాఱఁగా

నుండుమదప్రకాండము పయోనిధి దాఁటి విరోధిఁదత్పయః

కాండము తొండముంగొని తగ న్నెగఁజిమ్ముచు బైటవైచు వే

దండము లుండుఁ గొండలవిధంబున నెప్పుడు నప్పురంబునన్.



	 







	మ.	
కటకక్షోణితురంగసంఘములకున్ గంజాప్తుతేజీల కు

త్కటవాదం బొదవంగ మీకునడ మీకా నిబ్బరంపంగ మె

న్నటికిన్ వేరని పోరు దీర్ప నడుమం చాముండి యింద్రాశ్వముల్

నటనల్ నేరిచెఁ గానిచోఁ గను టెటుల్ ధారాధరత్వోన్నతుల్.



	 







	శా.	
చూడంజూడ నొయారముల్ గులుకు రాజుల్ రాజమార్గంబులం

గూడంగూడ విరాళిఁ దేల్చిన లతాంగుల్ తల్లతాంగుల్ కడుం

		 ఈ పేజీలో చివరి మార్పు 24 ఫిబ్రవరి 2022న 21:36కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

